
SESIÓN ORDINARIA DA XUNTA DE GOBERNO LOCAL DO DIA 26 DE XANEIRO DE 2021

No despacho de Alcaldía do Concello de Cambre, ás nove horas do día vinte e seis de xaneiro de dous mil vinte
e un, baixo a presidencia do señor alcalde don Óscar A. Garcia Patiño, reúnese a Xunta de Goberno Local, co
fin de realizar a sesión ordinaria convocada para o efecto.

Asisten os concelleiros que a continuación se relacionan, segundo nomeamento efectuado mediante Resolución
da Alcaldía número 1315/2019, de data 1 de xullo: don Juan González Leirós, dona Lúa Sanguiñedo Álvarez,
dona Elisa Pestonit Barreiros, don Miguel Ángel Gutiérrez Nieto, don Daniel Mallo Castro, dona Maria Dolores
Pan Lesta e don Diego Alcantarilla Rei.

Faise constar que asisten tamén ao acto don Ramón Boga Moscoso,  concelleiro con delegación especial dos
servizos de Turismo e Patrimonio, incluídos na Área de Presidencia; dona Maria Carmen Pan Matos, concelleira
con delegación  especial  do  servizo de Desenvolvemento  Asociativo,  incluído na área de Presidencia;  dona
Mónica Varela Germade, concelleira con delegación especial do servizo de Cultura, incluído na área de Cultura,
Deportes e Xuventude; e dona Patricia María Parcero Quiñoy, concelleira con delegación especial dos servizos
de Medio Ambiente e Mobilidade, incluídos na área de Educación, Medio Ambiente, Mobilidade e Sanidade; isto
en aplicación do disposto no artigo 133.3 do Regulamento orgánico municipal.

Intervén como secretaria xeral dona Maria Luisa de la Red Ampudia.

Aberto o acto pola presidencia, examinaronse os asuntos incluídos na orde do día da convocatoria.

1º.Aprobación, se procede, do borrador da acta da sesión ordinaria de data 19 de xaneiro de 2021

O señor  presidente pregunta aos asistentes se desexan formular  algunha observación ao borrador da acta
correspondente á sesión ordinaria da Xunta de Goberno Local de data 19 de xaneiro de 2021 e, ao non se
formular, a Xunta de Goberno Local, por unanimidade dos sete membros que asistiron á citada sesión e están
hoxe presentes (don Óscar A. García Patiño,  don  Juan González Leirós, dona Elisa Pestonit  Barreiros, don
Miguel Ángel Gutiérrez Nieto, don Daniel Mallo Castro, dona Maria Dolores Pan Lesta e don Diego Alcantarilla
Rei) aprobou o citado borrador.

2º. Boletíns e correspondencia

-  Decreto  5/2021,  do 19 de xaneiro,  da Presidencia  da Xunta  de Galicia,  polo  que  se  modifica  o  Decreto
202/2020, do 3 de decembro, do presidente da Xunta de Galicia, polo que se adoptan medidas no territorio da
Comunidade Autónoma de Galicia para facer fronte á crise sanitaria, na condición de autoridade competente
delegada no marco do disposto polo Real decreto 926/2020, do 25 de outubro, polo que se declara o estado de
alarma para conter a propagación de infeccións causadas polo SARS-CoV-2. (Diario Oficial de Galicia número
11-bis, do 19 de xaneiro de 2021).

- Orde do 19 de xaneiro de 2021, da Consellería de Sanidade, pola que se modifica a Orde do 3 de decembro de
2020 pola que se establecen medidas de prevención específicas como consecuencia da evolución da situación
epidemiolóxica derivada do COVID-19 na Comunidade Autónoma de Galicia. (Diario Oficial de Galicia número
11-bis, do 19 de xaneiro de 2021).

-  Orde  do 30 de decembro de  2020,  da Vicepresidencia  Primeira  e  Consellería  de Presidencia,  Xustiza  e
Turismo, pola que se establecen as bases reguladoras e se convocan subvencións para a creación e/ou mellora

das  infraestruturas,  dotacións,  instalacións  e  equipamentos  vinculados  á  prestación  de  servizos  municipais,
destinadas  a  concellos  de  Galicia  para  o  ano  2021,  de  forma individual  e  mediante  o  sistema de  xestión
compartida (código de procedemento PR486A). (Diario Oficial de Galicia número 12, do 20 de xaneiro de 2021).

- Resolución do 5 de xaneiro de 2021, da Axencia Galega das Industrias Culturais, pola que se dá publicidade
das axudas concedidas durante o ano 2020. Figura como beneficiario o Concello de Cambre, cun censo de
habitantes de 24.648 e unha subvención de 4.800,00 euros. (Diario Oficial de Galicia número  12, do 20 de
xaneiro de 2021).

- Orde do 29 de decembro de 2020, da Consellería de Emprego e Igualdade,  pola que se establecen as bases
reguladoras  para  a  concesión,  en  réxime  de  concorrencia  competitiva,  de  subvencións  ás  entidades
colaboradoras  da Rede Eusumo para  realizar  actividades  de promoción e  impulso  do cooperativismo e  da
economía social, e se convocan para os anos 2021 e 2022 (código de procedemento TR811A). (Diario Oficial de
Galicia número  13, do 21 de xaneiro de 2021).

-  Orde  do  23  de  decembro  de  2020,  da  Consellería  de  Cultura,  Educación  e  Universidade,  pola  que  se
establecen as bases reguladoras das axudas a entidades locais de Galicia titulares de bibliotecas e/ou axencias
de lectura públicas, integradas na Rede de bibliotecas públicas de Galicia, e se procede á súa convocatoria para
o ano 2021 (código de procedemento CT235A). (Diario Oficial de Galicia número 14, do 22 de xaneiro de 2021).

-  Orde  do 30 de decembro de  2020,  da Vicepresidencia  Primeira  e  Consellería  de Presidencia,  Xustiza  e
Turismo, pola que se regulan os criterios de repartición e se establecen as bases reguladoras e a convocatoria
de subvencións da liña en concorrencia non competitiva e da liña en concorrencia competitiva do Fondo de
Compensación Ambiental para o ano 2021, de forma individual e mediante o sistema de xestión compartida,
destinadas a entidades locais de Galicia (códigos de procedemento PR483A, PR483B, PR483C e PR483D).
(Diario Oficial de Galicia número 15, do 25 de xaneiro de 2021).

3º. Informe das resolucións ditadas pola alcaldía e polos concelleiros delegados da área dende a anterior
Xunta de Goberno Local

Os presentes danse por informados das resolucións da alcaldía e concellerías delegadas de área ditadas dende
o día  ao 15 ao 21 de xaneiro do ano que andamos, que comeza coa resolución da Alcaldía número 45/2021 e
remata coa resolución do concelleiro delegado da área de Urbanismo e Obras número 80/2021, segundo se
relaciona a seguir: 

Nº decreto Data sinatura Asunto

45/2021 15-01-2021
Convocatoria da sesión ordinaria da Xunta de Goberno Local  do día 19
xaneiro 2021

46/2021 15-01-2021
Aprobación  do  padrón  das  taxas  de  auga  e  rede  de  sumidoiros,  da
prestación patrimonial de carácter  público non tributario polo servizo de
depuración e do canon da auga do cuarto trimestre de 2020

47/2021 15-01-2021
Denegación  axuda  alimentación  a  GCG  por  non  estar  acreditada  a
situación de necesidade

48/2021 15-01-2021
Aprobación da liquidación do IRPF de persoal do mes de decembro de
2020 e de profesionais e alugueres do cuarto trimestre de 2020 e o seu
pagamento.

49/2021 15-01-2021 Solicitude de adhesión a o novo convenio de Teleasistencia Municipal

50/2021 15-01-2021
Convocatoria da sesión extraordinaria da Comisión Especial de Contas do
día 20 de xaneiro de 2021

51/2021 15-01-2021 Alta no servizo de axuda no fogar (CDA)

52/2021 15-01-2021 Alta no servizo de axuda no fogar(MAL)

53/2021 15-01-2021 Alta no servizo de axuda no fogar (MEAF)

54/2021 15-01-2021 Alta no servizo de axuda no fogar (CMF)

55/2021 15-01-2021 Alta no servizo de axuda no fogar (JAVG)

56/2021 15-01-2021 Aprobación xestión padroal setembro 2020

57/2021 18-01-2021
Convocatoria  da sesión ordinaria conxunta das Comisións  Informativas
Permanentes do día 21 de xaneiro de 2021 (councilbox)

58/2021 18-01-2021
Devolución aval por construción de vivenda unifamiliar na Xira, parroquia
de Sigrás  propiedade de JMAQ

59/2021 18-01-2021
Devolución  do aval  núm.  937 depositado  para  garantizar  as  obras  de
urbanización do edificio de Tapia por ter un erro no seu importe e terse
depositad un novo aval corrixido polo mesmo concepto

60/2021 18-01-2021
Modificación da Resolución da Alcaldía núm. 57/2021, do 18 de xaneiro,
de convocatoria da sesión ordinaria conxunta das Comisións Informativas
Permanentes

61/2021 18-01-2021
Aprobación do padrón do prezo público polo servizo de axuda no fogar do
mes de outubro de 2020.

62/2021 18-01-202
Aprobación  de  gastos  e  facturas  e  recoñecemento  e  liquidación  de
obrigas por importe total de 76.206,67 €

63/2021 19-01-2021
Concesión axuda  emerxencia social alimentos por un período máximo de
18 meses, condicionado ao cumprimento do proxecto. Solicitante: IMSA

64/2021 19-01-2021
Denegar  a  axuda  alimentos  por  non  estar  debidamente  xustificada  a
situación de necesidade. Solicitante: IHJ

65/2021 19-01-2021
Denegar a axuda de alimentos por non cumprir os requisitos esixidos no
artigo 2 da ordenanza. Solicitante: MPBV

66/2021 19-01-2021
Convocatoria da sesión extraordinaria e urxente do Pleno municipal do
día 20 de xaneiro de 2021

67/2021 19-01-2021
Conceder a licenza de vao laboral para o acceso á oficina e almacén da
empresa EA, S.L., na rúa Francisco Añón, parroquia de Cambre

68/2021 19-01-2021
Concesión de autorización para o exercicio da venda ambulante ocasional
de churros e patacas. Solicitante: MVC

69/2021 20-01-2021 Expedientes sancionadores de tráfico

70/2021 20-01-2021 Adquisición de libros. Obradoiro de Emprego PROXEDIS- PROWEB II

71/2021 20-01-2021
Contrato Menor mediante o sistema de vale pedido para a restauración do
Cruceiro de Cambre

72/2021 20-01-2021
Convocatoria extraordinaria e urxente da Comisión Especial de Contas do
20.01.2021, ás 19:45 horas

73/2021 20-01-2021
Nova convocatoria de Pleno extraordinario e urxente para o día 20 de
xaneiro de 2021, ás 20:00 horas

74/2021 20-01-2021
Licenza  de  primeira  ocupación  para  a  vivenda  unifamiliar  sita  en
Roncesvalles  (parcela  2)  -  Brexo.   Expediente  nº  2016/U022/60.
Solicitante: PMN en representación de RH, S.L.

75/2021 20-01-2021
Licenza  de  primeira  ocupación  para  a  vivenda  sita  en  Roncesvalles  -
Brexo. Solicitante: PMN en representación de RH, S.L.

76/2021 20-01-2021
Licenza  de  primeira  ocupación  para  as  vivendas  pareadas  sitas
Roncesvalles - Brexo (parcelas 4 e 5). Solicitante: PMN en representación
de RH, S.L. 

77/2021 20-01-2021 Licenza de primeira ocupación para as vivendas unifamiliares pareadas
sitas  en  Roncesvalles  -  Brexo  (parcelas  6  e  7).  Solicitante:  PMN  en

representación de RH, S.L.
78/2021 20-01-2021 Cobertura interina técnico de xestión económico-financeira

79/2021 21-01-2021
Modificación do lugar de celebración da sesión ordinaria conxunta das
Comisións Informativas ordinarias do día 21 de xaneiro de 2021

80/2021 21-01-2021
Reposición legalidade urbanística por obras realizadas en finca sita en
Sobrecarreira,  Sigrás,  colindante  co  pazo  de  Sobrecarreira  sen
comunicación previa ou licenza presentada. Propiedade: CPVV

A continuación,  a  Presidencia,  ao abeiro  do establecido  no artigo  133 do Regulamento  orgánico municipal
respecto de que as sesións da Xunta de Goberno Local se axustarán ao establecido para o Pleno, somete a
votación ordinaria a declaración de urxencia das propostas en relación cos seguintes asuntos:

- Proposta de modificación do prazo de execución fixado no contrato de organización dos viaxes “Cityplan” que
organiza  o  Departamento  de  Xuventude  dentro  do  programa  “Este  finde  teño  Plan”.  Expediente  número
2018/C004/000021

- Aprobación do expediente de contratación núm. 2020/C004/000022, por procedemento aberto simplificado, con
pluralidade de criterios de adxudicación (con aplicación de xuízos de valor e criterios de apreciación automática),
correspondente ao servizo de coordinación de seguridade e saúde das obras promovidas polo Concello  de
Cambre (2021-2022)

sendo aprobada a urxencia da totalidade das propostas por unanimidade dos oito concelleiros que compoñen a
Xunta de Goberno Local.

A)  Proposta  de  modificación do prazo de execución fixado no contrato de  organización dos viaxes
“Cityplan”  que organiza  o  Departamento  de  Xuventude dentro do programa “Este  finde  teño Plan”.
Expediente número  2018/C004/000021

Vista a proposta da concelleira delegada da área de Economía, Facenda e Recursos Humanos de data 22 de
xaneiro de 2021 que literalmente se transcribe a continuación:

“Visto o expediente incoado co nº 2018/C004/000021,  do servizo de organización dos viaxes “Cityplan” que
organiza o Departamento de Xuventude dentro do programa “Este finde teño Plan”.

Visto que, con data do 9 de xullo de 2020, o coordinador de actividades culturais e educativas municipal  emitiu
informe, no que  se solicita a modificación do contrato, a fin de pasar a prestación correspondente ao ano 2020
para o ano 2021, ante a cancelación da viaxe prevista para o ano 2020 por mor da pandemia causada pola
Covid-19.

Visto o informe conxunto emitido pola secretaria xeral da Corporación e máis polo interventor municipal con data
do 12 de xaneiro de 2021, que consta do seguinte teor literal:

“I. ANTECEDENTES

1.- O Concello de Cambre tramitou o  expediente de contratación  núm. 2018/C004/0000021, por procedemento
aberto  simplificado  abreviado,  con  pluralidade  de  criterios  de  adxudicación  de  apreciación  automática  ,
correspondente ao servizo de organización dos viaxes “Cityplan” que organiza o Departamento de Xuventude

dentro do programa “Este finde teño Plan”, cun valor estimado de 16.264,46 euros e un orzamento base de
licitación de 19.680,00  euros.

 O expediente foi adxudicado por acordo da Xunta de Goberno Local de data 28/05/2019  á empresa “Nautalia
Viajes, S.L.”, con NIF B86049137 e domicilio na rúa Mahonia 2 – 28043 Madrid, ( con delegación na Coruña, rúa
Juan Flórez nº 53, 15004 A Coruña), no prezo total ofertado de 19.671 euros, aceptándose a adxudicación do
contrato pola entidade mediante escrito de data  3 de xuño de 2019.

O  obxecto  do  contrato  ao  que  se  refire  o  presente  prego  consiste  nun  servizo  de  organización  e
desenvolvemento das viaxes que forman parte do “Cityplan”, unha actividade que forma parte do programa de
lecer alternativo “Este Finde teño Plan” que desenvolve o Departamento de Mocidade do Concello de Cambre, e
no cal a realización dunha viaxe, xunto coas súas actividades complementarias, forman parte da esencia do este
programa, incluíndose dentro destas viaxes o transporte, manutención, aloxamento, visita guiada pola cidade de
destino  e  actividades  complementarias,  todo  iso  co  fin  de  fomentar  entre  a  mocidade  do  municipio  un
aproveitamento máis racional do lecer e do tempo libre, así como a promoción de hábitos de consumo cultural e
fomento da mobilidade, como acción enriquecedora e educativa en si mesma, e dando cumprimento con iso ás
competencias municipais en materia de ocupación do tempo libre e promoción da cultura.

Segundo a cláusula 9 do Prego de cláusulas administrativas particulares regulador  do contrato,  o prazo de
execución  do  presente  contrato  fíxase  a  partir  da  data  de  aceptación  polo  contratista  da  resolución  de
adxudicación,  nas anualidades 2019 e 2020, sendo os prazos parciais para desenvolvemento das viaxes os
establecidos no prego de prescricións técnicas particulares (a duración das viaxes será de tres días cada ano,
desenvolvéndose preferiblemente entre os meses de abril e maio).

2.- Con  data  09/07/2020,  o  coordinador  de  actividades  culturais  e  educativas  municipal  é  responsable  do
contrato emitiu informe, no que se indica expresamente que :

“Debido a la situación derivada de la pandemia causada por el COVID-19, situación imprevista y sobrevenida, el
Ayuntamiento  de  Cambre,  se  ve  obligado  a  cancelar  el  viaje  previsto  para  este  año  2020,  relativo  al
Programa Cityplan. 

Por todo esto, se solicita:

 Modificación del contrato que figura en el asunto, fundamentándose en lo dispuesto en el apartado 2, 2º b)
del artículo 205 de la Ley de Contratos del Sector Público, pasando la prestación correspondiente al año
2020 para el año 2021.

 Dicha modificación cuenta con la conformidad de la empresa adjudicataria del servicio.

 La modificación solicitada no supone un incremento para el Ayuntamiento del coste de la prestación del
servicio.”

II. LEXISLACIÓN APLICABLE

1.  Disposición Adicional Segunda, punto primeiro, e art. 190 da Lei 9/2017, do 8 de novembro, de contratos do
sector público, pola que se traspoñen ao ordenamento xurídico español as directivas do Parlamento Europeo e
do Consello 2014/23/UE e 2014/24/UE, do 26 de febreiro de 2014  (en adiante,  LCSP), en canto ao órgano
competente, sendo competente para resolver sobre a proposta de modificación o mesmo órgano que o sexa
para a aprobación do expediente de contratación,  neste suposto, o Sr.  alcalde do Concello de Cambre, e,

segundo delegación competencial efectuada por Resolución da Alcaldía nº 447/2016, de data 18 de marzo, a
Xunta de Goberno Local.

2.  Art.  29 da LCSP respecto do prazo de duración dos contratos e de execución da prestación,  e art.  311
respecto da execución e cumprimento dos contratos de servizos.

3. Arts. 190, 191 e 203 a 207 da LCSP, respecto das modificacións contractuais

4. Real decreto-lei 8/2020, do 17 de marzo, de medidas urxentes extraordinarias para facer fronte ao impacto
económico e social do COVID-19.

Tendo en conta os antecedentes e con base na lexislación aplicable, emítese o presente

INFORME:

Primeiro:  Respecto do prazo de duración dos contratos e de execución da prestación o artigo 29 da LCSP
establece:

“1.  A duración  dos contratos  do sector  público  deberase establecer  tendo en conta  a  natureza das
prestacións,  as  características  do  seu  financiamento  e  a  necesidade  de  someter  periodicamente  a
concorrencia a súa realización, sen prexuízo das normas especiais aplicables a determinados contratos.

2. O contrato poderá prever unha ou varias prórrogas sempre que as súas características permanezan
inalterables  durante  o  período  de  duración  destas,  sen  prexuízo  das  modificacións  que  se  poidan
introducir de conformidade co establecido nos artigos 203 ao 207 da presente lei.

A prórroga acordaraa o órgano de contratación e será obrigatoria para o empresario, sempre que o seu
aviso previo se produza polo menos con dous meses de antelación á finalización do prazo de duración do
contrato,  salvo  que  no  prego  que  rexa  o  contrato  se  estableza  un  maior.  Quedan  exceptuados  da
obrigación de aviso previo os contratos cuxa duración sexa inferior a dous meses.

(…)

3. Cando se produza demora na execución da prestación por parte do empresario, o órgano de
contratación  poderá  conceder  unha  ampliación  do  prazo  de  execución,  sen  prexuízo  das
penalidades que, de ser o caso, procedan. No caso dos contratos administrativos será aplicable o
previsto nos artigos 192 e seguintes desta lei.

(…).”

O artigo 311 do mesmo texto normativo establece respecto da execución,  responsabilidade do contratista e
cumprimento dos contratos de servizos:

“1. O contrato executarase con suxeición ao establecido nas súas cláusulas e nos pregos, e de acordo
coas instrucións que para a súa interpretación der ao contratista o responsable do contrato, nos casos en
que se designase. Noutro caso, esta función corresponderalles aos servizos dependentes do órgano de
contratación.

(…)

6.  Os  contratos  de  mera  actividade  ou  de  medios  extinguiranse  polo  cumprimento  do  prazo
inicialmente previsto ou das prórrogas acordadas, sen prexuízo da prerrogativa da Administración de
depurar  a  responsabilidade  do  contratista  por  calquera  eventual  incumprimento  detectado  con
posterioridade. (…)”

Tal e como se fixo constar nos antecedentes, a cláusula 9 do prego de cláusulas administrativas (PCAP) que
rexeron na adxudicación, respecto do prazo de execución do contrato, establece:

“O prazo de execución do presente contrato fíxase a partir da data de aceptación polo contratista da
resolución  de  adxudicación,  nas  anualidades  2019  e  2020, sendo  os  prazos  parciais  para
desenvolvemento das viaxes os establecidos no prego de prescricións técnicas particulares (a duración
das viaxes será de tres días cada ano, desenvolvéndose preferiblemente entre os meses de abril e
maio).”

Así pois, o prazo de execución quedou fixado en dúas anualidades sen posibilidade ningunha de prórroga, e
segundo a cláusula primeira, punto 2, do prego de prescricións técnicas (PPT): 

“...  datas:  a viaxe realizarase  na primavera de cada ano,  nos  meses de abril  ou  maio,  segundo as
instrucións dadas polo concello para cada edición, en fin de semana e cunha duración mínima de 3 días
(2 noites”...”

polo que tendo sido notificado ao contratista o 3 de xuño de 2019, debía considerarse extinguido o contrato polo
transcurso do prazo de execución.

Segundo:  Desde a declaración do estado de alarma polo Real decreto 463/2020, do 14 de marzo, ata que
finalizou a última prórroga ás 00:00 horas do día 21 de xuño de 2020 segundo o Real decreto 555/2020, do 5 de
xuño, a normativa aplicable ao suposto do contrato naquel momento en vigor, era a contida no artigo 34 do Real
decreto-lei 8/2020, do 17 de marzo, de medidas urxentes extraordinarias para facer fronte ao impacto económico
e  social  do  Covid-19,  que  baixo  o  título  “Medidas  en  materia  de  contratación  pública  para  paliar  as
consecuencias do Covid-19”, no punto 2 establecía:

“2. Nos contratos públicos de servizos e de subministración distintos dos referidos no apartado anterior,
vixentes á entrada en vigor deste real decreto lei, celebrados polas entidades pertencentes ao sector
público no sentido definido no artigo 3 da Lei 9/2017, do 8 de novembro, a condición de que estes non
perdesen a súa finalidade como consecuencia da situación de feito creada polo COVID-19, cando o
contratista incorra en demora no cumprimento dos prazos previstos no contrato como consecuencia do
COVID-19 ou as medidas adoptadas polo Estado, as comunidades autónomas ou a Administración local
para combatelo, e este ofreza o cumprimento dos seus compromisos se se lle amplía o prazo inicial ou a
prórroga en curso, o órgano de contratación concederallo, dándolle un prazo que será, polo menos, igual
ao tempo perdido polo motivo mencionado, a non ser que o contratista pedise outro menor. O órgano de
contratación concederalle ao contratista a ampliación do prazo, logo do informe do director de obra do
contrato,  onde  se determine  que o  atraso non é  por  causa  imputable  ao contratista,  senón  que se
produciu como consecuencia do COVID-19 nos termos indicados no parágrafo anterior. Nestes casos
non procederá a imposición de penalidades ao contratista nin a resolución do contrato.

Adicionalmente, nos casos a que se refire este apartado no seu primeiro parágrafo, os contratistas terán
dereito ao abono dos gastos salariais adicionais nos que efectivamente incorrese como consecuencia do
tempo perdido con motivo do COVID-19, ata un límite máximo do 10 por 100 do prezo inicial do contrato.

Só se procederá ao devandito abono logo da solicitude e acreditación fidedigna da realidade, efectividade
e contía polo contratista dos devanditos gastos.”

É dicir,  nos contratos de servizos, sempre que non tiveran perdido a súa finalidade como consecuencia da
situación creada polo Covid-19, o órgano de contratación podía conceder ao contratista que non puido cumprilo
en prazo, un prazo polo menos igual ao tempo perdido, a non ser que o contratista pedise outro menor.

Por isto, se ben cando finalizou o estado de alarma o 21 de xuño de 2020 xa debía considerarse extinguido o
contrato,  en aplicación do establecido no artigo 34 do Real decreto-lei 8/2020 podería terse ampliado o
prazo, dado que o incumprimento non o foi por causa imputable ao contratista, pero sempre e cando o
obxecto do contrato de servizos para o 2020 “... unha viaxe de fin de semana cunha duración mínima de 3
días (2 noites)...” non tivera perdido a súa finalidade como consecuencia da situación creada polo Covid-
19.

Precisamente o propio coordinador de actividades culturais e educativas, responsable do contrato, no informe
emitido o 9 de xullo de 2020 recoñece que debido á pandemia, o concello vese obrigado a cancelar a viaxe
prevista para o ano 2020, polo que o contrato, ao non poderse executar cunha ampliación do prazo concedido
para o efecto,  quedou extinguido  por  cumprimento  do prazo previsto,  xa que nin  no prego de prescricións
técnicas nin do de cláusulas administrativas, se preveu a súa prórroga.

A este respecto sinalar, que en contratos con posibilidade de prórroga como no contrato para a organización e
realización do curso multideportivo de verán organizado polo Concello de Cambre para o ano 2019, prorrogable
ao  2020  (exped.  2019/C004/000004),  onde  con  base  na  conformidade  do  contratista,  o  coordinador  de
actividades culturais e educativas propoñía «a modificación do contrato no referente á súa duración, con base no
artigo 205.2 b) da LCSP...», os funcionarios informantes, no informe emitido o 3 de agosto de 2020, tendo en
conta a regulación contida no artigo 29 da LCSP respecto do prazo de duración dos contratos e de execución,
concluímos que: 

“… manter a prórroga do contrato para o 2021  nas mesmas condicións contidas nos pregos de
cláusulas  administrativas  e  técnicas  nas  que  foi  adxudicado non  supón  unha  modificación  do
contrato nos termos establecidos nos artigos 203 a 207 da LCSP e manter a prórroga para o 2021
tampouco supón unha modificación da duración do contrato, por canto se mantén a mesma duración
establecida nos pregos de un ano máis un de prórroga, e a corta duración do contrato tampouco
supón, a xuízo dos funcionarios informantes, conculcar o principio establecido polo lexislador respecto da
necesidade de someter periodicamente a concurrencia a realización das prestacións.”

Tamén estaba prevista no PCAP e PPT a prórroga de 1 ano do contrato para a organización do mercado
galaico-romano “Galaicoi”, acordando a Xunta de Goberno Local manter a dita prórroga, no suposto de poder
realizarse, para o ano 2021.

No presente suposto, a xuízo dos funcionarios informantes, estamos ante un contrato que se extinguiu ao non
poder concederse unha ampliación do prazo para executalo dentro do 2020, e sen que exista posibilidade de
prórroga  establecida  nos  pregos  reguladores,  polo  que  procedería  a  elaboración  do  pertinente  prego  de
prescricións  técnicas  no  que  se debe  de  ter  en  conta,  ineludiblemente,  a  situación  na  que  nos  atopamos
inmersos actualmente, articulando para o efecto posibles cláusulas de modificación contractual no caso de que
poida preverse algún problema na execución do contrato, con dereito posterior do adxudicatario a percibir a
correspondente indemnización.

Tendo  en  conta  canto  antecede,  infórmase  desfavorablemente  a  proposta  de  modificación  do  prazo  de
execución fixado no contrato de organización das viaxes “Cityplan” que organiza o departamento de Xuventude

dentro do programa “Este finde teño Plan”, expediente núm. 2018/C004/000021”, no que se propón prorrogalo
ao 2021, por estar extinguido o dito contrato.”

En uso das atribucións que me fóron conferidas polo señor Alcalde segundo a Resolución núm. 1323/2019 do 1
de xullo, e tendo en conta a delegación de atribucións da Alcaldía a prol da Xunta de Goberno Local efectuada
mediante Resolución número 1324/2019,  do 1 de xullo,  propoño á Xunta de Goberno Local  a adopción do
seguinte acordo:

Primeiro : Desestimar a solicitude formulada polo coordinador de actividades culturais e educativas municipal,
coa conformidade da empresa adxudicataria do servizo, para a  modificación do prazo de execución fixado no
contrato de organización das viaxes “Cityplan” que organiza o departamento de Xuventude dentro do programa
“Este finde teño Plan”, expediente núm. 2018/C004/000021”, no que se propón prorrogalo ao 2021, por estar
extinguido  o  dito  contrato,  tal  e  como  consta  no  informe  emitido  conxuntamente  pola  secretaria  e  mailo
interventor da Corporación con data do 12 de xaneiro de 2021.

Segundo :  Notificar á entidade adxudicataria do contrato, “Nautalia Viajes, S.L.”,  facéndolles saber que, de
conformidade co establecido no artigo 114 da Lei 39/2015, do 1 de outubro, do procedemento administrativo
común  das  administracións  públicas,  estes  acordos  poñen  fin  á  vía  administrativa,  polo  que,  a  teor  do
establecido  nos  artigos  112  e  123  da  citada  lei,  poderán  recorrerse  potestativamente  en  reposición  ou
impugnalos directamente ante a xurisdición contencioso-administrativa.

O prazo para interpoñer o recurso de reposición é dun mes a contar dende o día seguinte á recepción da
notificación e deberá presentalo ante o señor alcalde (artigo 124 da Lei 39/125 e artigo 21.1 k) da Lei 7/1985, do
2 de abril, reguladora das bases do réxime local).

O prazo para interpoñer o recurso contencioso-administrativo é de dous meses a contar dende o día seguinte á
recepción da notificación e deberá presentalo perante o Xulgado do Contencioso-Administrativo da Coruña ou a
Sala  do  Contencioso-Administrativo  do  Tribunal  Superior  de  Xustiza  de  Galicia  (segundo  a  distribución
competencial  establecida  nos  artigos  8  e  10  da  Lei  29/1998,  do  13  de  xullo,  reguladora  da  xurisdición
contencioso-administrativa), todo isto sen prexuízo de que poida exercitar, de ser o caso, calquera outro recurso
que estime procedente.

Terceiro: Notifíquese ao responsable do contrato, para o seu coñecemento e aos efectos oportunos”.

A Xunta de Goberno Local, por unanimidade dos oito concelleiros que a compoñen, aprobou a proposta tal e
como foi transcrita.

B)  Aprobación  do  expediente  de  contratación  núm.  2020/C004/000022,  por  procedemento  aberto
simplificado, con pluralidade de criterios de adxudicación (con aplicación de xuízos de valor e criterios
de apreciación automática), correspondente ao servizo de coordinación de seguridade e saúde das obras
promovidas polo Concello de Cambre (2021-2022)

Vista a proposta da concelleira delegada da área de Economía, Facenda e Recursos Humanos de data 25 de
xaneiro de 2021 que literalmente se transcribe a continuación:

“Con data do 22 de xaneiro de 2021, asínase pola enxeñeira técnica de Obras Públicas municipal, a memoria
xustificativa  da  necesidade,  idoneidade,  insuficiencia  de  medios,  motivación  da  non  división  en  lotes  e
xustificación da elección do procedemento, para a contratación do servizo de coordinación de seguridade e
saúde das obras promovidas polo Concello de Cambre (2021-2022).

Nesa mesma data elaborouse pola enxeñeira técnica de Obras Públicas municipal o informe técnico relativo á
proposta para iniciar expediente de contratación, aos criterios de valoración, solvencia esixible aos licitadores,
réxime de penalidades e condicións especiais de execución para a contratación do mencionado servizo.

Igualmente, con data 22 de xaneiro de 2021 asinouse pola enxeñeira técnica de Obras Públicas municipal o
prego de prescricións técnicas para a contratación do servizo de coordinación de seguridade e saúde das obras
promovidas polo Concello de Cambre (2021-2022), 

Consta o documento de retención de crédito emitido pola  Intervención municipal e asinado o 19 de xaneiro de
2021, respecto da existencia no orzamento de 2021 de crédito suficiente na aplicación orzamentaria 151.22706.

Consta a providencia da concelleira delegada da Área de Economía, Facenda e Recursos Humanos, de data 25
de xaneiro de 2021, de inicio do expediente de contratación, propoñendo o procedemento aberto simplificado
(con pluralidade   de criterios de adxudicación,  con aplicación  de xuízos de valor  e criterios  de apreciación
automática), de conformidade co establecido nos artigos 131 e 159 e concordantes da LCSP.

Visto o informe emitido pola Secretaría e Intervención municipais, de data 25 de xaneiro de 2021, favorable á
aprobación do expediente de contratación, e que contén a proposta de acordo a adoptar.

Constando todos os documentos preceptivos, en uso das atribucións que me foron conferidas polo señor alcalde
mediante Resolución de Alcaldía núm. 1323/2019, do 1 de xullo, e tendo en conta a delegación de atribucións da
Alcaldía a prol da Xunta de Goberno Local, efectuada mediante Resolución da Alcaldía núm. 1324/2019, do 1
de xullo, a medio da presente providencia, RESOLVO:

Primeiro: Declarar motivada no expediente a necesidade do contrato para dar cumprimento ás competencias
municipais en materia de infraestrutura viaria e equipamentos da súa titularidade , contratando o servizo de
coordinación de seguridade e saúde durante a execución das obras municipais que perseguen a mellora tanto
da  infraestrutura  como dos  equipamentos  de  titularidade  municipal  (art.  25.2.d)  Lei  7/1985,  do  2  de  abril,
reguladora das bases do réxime local), quedando acreditada a natureza e extensión das necesidades que se
pretenden cubrir, a  idoneidade do obxecto e o contido para satisfacelas, segundo se deriva da documentación
obrante no expediente, todo isto de conformidade co establecido nos artigos 1, 28  e 116 da Lei 9/2017, do 8 de
novembro, de contratos do sector público, pola que se traspoñen ao ordenamento xurídico español as directivas
do Parlamento Europeo e do Consello 2014/23/UE e 2014/24/UE, do 26 de febreiro de 2014 (en adiante LCSP).

Segundo: Declarar o expediente de contratación ordinario e, de conformidade co artigo 117.1 da LCSP, aprobar
o contido íntegro do expediente de contratación núm. 2020/C004/000022, por procedemento aberto simplificado
(con pluralidade   de criterios de adxudicación,  con aplicación  de xuízos de valor  e criterios  de apreciación
automática) e, polo tanto, o prego de cláusulas administrativas particulares e o prego de prescricións técnicas
que se integran nel, correspondente a:

- Obxecto do contrato: Servizo de coordinación de seguridade e saúde das obras promovidas
polo Concello de Cambre (2021-2022)

- Orzamento base de licitación: 27.041,68 euros (para os 2 anos de vixencia do contrato)
- Valor estimado: 36.875,03 euros
- Duración: 2 anos máis unha prórroga de 1 ano de duración

isto a teor do establecido nos artigos 131 e 156 ao 159 e concordantes da LCSP.

Terceiro:  Aprobar o gasto por conta da aplicación orzamentaria 151.22706, comprometéndose o Concello a

consignar as cantidades que corresponda nos seguintes exercicios orzamentarios, de ser o caso.

Cuarto:  Tendo  en  conta  o  establecido  na  Disposición  Adicional  Segunda,  punto  7,  da  LCSP,  a  mesa  de
contratación estará composta por:

Presidenta: A concelleira delegada da Área de Economía, Facenda e Recursos Humanos dona María
Dolores Pan Lesta e,  como suplente,  o concelleiro  delegado da Área de Urbanismo e
Obras, don Juan González Leirós 

Vogais: A secretaria xeral da Corporación dona María Luisa de la Red Ampudia e, como suplente,
o/a funcionario/a que legalmente a substitúa

O  interventor  municipal  don  Francisco  Javier  Ulloa  Arias  e,  como  suplente,  o/a
funcionario/a que legalmente o substitúa

A  técnica  de  xestión  de  Administración  xeral  adscrita  a  Secretaría,  responsable  de
Contratación,  dona  María  Fernanda  Montero  Carré  e,  como  suplente,  o  técnico  de
administración xeral adscrito á Área de Urbanismo, don Fernando M. Garrido Negreira

O enxeñeiro de camiños municipal-xefe da Sección de Servizos, don Óscar Souto Muíño e,
como suplente, o enxeñeiro técnico industrial municipal, don Ignacio Fernández Díaz

Secretaria:    A auxiliar administrativa adscrita ao Departamento de Secretaría dona Mª del Juncal Capín
Fonseca  e,  como  suplente,  a  técnica  de  xestión  de  Administración  xeral  adscrita  a
Secretaría, dona Verónica María Otero López. 

Quinto:  De  conformidade  co  establecido  no  art.  103  da  LCSP,  e  cláusula  6  do  prego  de  cláusulas
administrativas particulares, establécese a improcedencia da revisión de prezos, polo que o prezo do contrato
non  sufrirá  variación  ningunha  durante  a  súa  vixencia,  sen  prexuízo  do  previsto  no  prego  de  cláusulas
administrativas particulares respecto do 10% modificación por posible aumento de medición das obras, e as
modificacións contractuais non previstas do artigo 205 da LCSP.

Sexto:  Publicar  o  correspondente  anuncio  de  licitación  no  Perfil  do  Contratante  do  Concello  de  Cambre,
integrado na Plataforma de Contratación del Sector Público do Estado, de conformidade co establecido nos
artigos 63 e 135 da LCSP, con publicación dos documentos do expediente que conteñen a información a que se
refire o artigo 63.3 da citada lei.”

A Xunta de Goberno Local, por unanimidade dos oito concelleiros que a compoñen, aprobou a proposta tal e
como foi transcrita.

E non habendo máis asuntos que tratar, remata a sesión sendo as nove horas e quince minutos, do que eu,
secretaria, certifico.

O presidente A secretaria

Óscar A. García Patiño Maria Luisa de la Red Ampudia

